
Annotatsiya: Ushbu maqolada kasbiy mahorat, ko’nikmalar asosida turli xil 

muammo va masalalarning ijobiy yechimlarini topishda boshqaruv faoliyatining 

mazmuni, rahbarning teran tafakkuri va keng dunyoqarashi, zamon talabiga javob 

beradigan, pedagogika, psixologiya, boshqaruv ilmidan xabardorligimuomala 

madaniyatiga ega, ijtimoiy faol, tadbirkorligi, boshqarilayotgan ta’lim tashkilotining 

kelgusidagi samarali faoliyatidagi ishtiroki, xorijiy davlatlarning maktabgacha ta’lim 

tizimlarini o’rganish, ularning ilg’or tajribasini tahlil etish masalalari yoritilgan. 

Kalit so‘zlar: menejment,shart-sharoitlar, pedagogik ta’lim, shakl, mazmun, 

nafosat, estetika, ijodkorlik, boshqaruv, psixologiya, muomala madaniyati. 

 

KIRISH 

Bugungi tez rivojlanib borayotgan davrda MTT boshqaruv kadrlari har 

tomonlama intelektual salohiyatli, o‘z faoliyatiga jiddiy qaraydigan, har bir 

bajarayotgan vazifasiga ijodiy yondashadigan rahbar sifatida faoliyat olib borishini 

taqozo etmoqda. Chunonchi, rahbarning teran tafakkuri va keng dunyoqarashi, zamon 

talabiga javob beradigan, pedagogika, psixologiya, boshqaruv ilmidan xabardorligi, 

ijodiy fazilat va xislatlarga, iymon-e’tiqodga, muomala madaniyatiga ega, ijtimoiy 

faol, tashkilotchi va tadbirkorligi u boshqarayotgan ta’lim tashkilotining kelgusidagi 

samarali faoliyatini belgilaydi 

Menejment tushunchasi va  boshqaruv xususiyatlari. «Management» ingliz 

tilidagi so‘z bo‘lib, rus tiliga - boshqaruv, tashkil etish, rahbarlik qilish deb tarjima 

qilinadi. Demak, menejment boshqarish, ya’ni u yoki bu faoliyatni iqtisod, moliya va 

boshqarish tashkilot yoki rahbariyat tomonidan boshqarish ma’nosini anglatadi. 

«Menejment», «Menejer» so‘zlari hozirgi paytda nafaqat ish, balki kundalik hayotda 

ham keng qo‘llanilib, bozor iqtisodiyotiga o‘tishda davlatning iqtisodiy o‘sishining 

zamonaviy tendensiyalarini aks ettiradi.  Ilmiy adabiyotda menejment tushunchasiga 

bir necha ta’riflar mavjud bo’lib, ularga: 

     -tashkilotda ishlayotgan odamlar vositaligida tashkilot maqsadlariga erishish; 

     -faoliyatning maxsus turi bo‘lib, tashkil etilmagan to‘dani samarali, maqsadli 

ishlab chiqaruvchi guruhga (tashkilotga) aylantiradi; 

     -mehnat va material resurslar vositachiligi orqali tashkilot maqsadlariga 

erishish uchun rejalashtirish, tashkil etish, rahbariyat va nazorat jarayonlaridir. 

    Bu ta’riflar 3 ta umumiy xususiyatga ega: 

1. Boshqaruvda ma’lum bir maqsad mavjudligini ko‘rsatadi; 

2. Bu faoliyat turi maxsus intellektual xarakteri bilan farqlanadi; 

3. Tashkilotda boshqaruv o‘rni mavjudligi to‘g‘risida dalolat beradi. 

Maktabgacha ta’lim tashkilotida pedagogik menejment. Odatda ishlab chiqarishni 

boshqarish ishchilarni boshqarishdan iborat bo’lib, ular o’z navbatida mehnat 

vositalarini boshqaradilar. Shunday ekan, boshqaruv tushunchasi boshqariladigan 

ob’ekt va boshqaruvchi sub’ekt munosabatlarini bildiradi. Ma’lumki, “boshqaruv” 

atamasi nisbatan kengrok ma’noni anglatadi. Mazkur tushuncha orqali ma’lum bir 

shaxs tomonidan biron-bir ob’ektning boshqarilishini, ya’ni nafaqat insonlarni, balki 

mashina, dastgoh yoki texnologik qurilmalarni boshqarishni  shuningdek, mazkur 

boshqaruvchilarni ham boshqarishni tushunish mumkin.  

Yaponiya davlatida boshqaruvni avvalo, mas’uliyat bilan berilib ishlash, agar 

kerak bo’lsa, o’zini qurbon qilishga ham tayyor turishda, deb tushunadilar. Yaponiya 

boshqaruv sohasida ulkan yangiliklar yaratgan mamlakatlardan bo’lib, hozir ham 

dunyoda yetakchi o’rinlarni egallaydi. Darhaqiqat har qanday faoliyat boshqariladigan 

ob’ekt va boshqaruvchi sub’ekt tizimlaridan iborat bo’lib, mazkur tizimlar o’rtasidagi 

aloqa insonlarning o’zaro munosabatlaridan tashkil topadi. Shunday ekan har qanday 

soxada ham, ixtiyoriy faoliyat boshqaruvni talab etadi. Shaxsning individual 

faoliyatida inson o’zini-o’zi boshqaradi va ko’zlangan natijalarga erishadi. 

Hamkorlikdagi faoliyatni tashkil etish uchun o’zaro ta’sir yoki shaxsning boshqa 

shaxslarga nisbatan ta’siri zarur bo’lib, bu o’z mohiyatiga ko’ra boshqaruvni, ya’nikim 

ma’lum bir maqsadga erishish yo’nalishida insonlar faoliyatini tashkil etish va 

muvofiqlashtirishni ifodalaydi. Boshqaruv insonlarning barcha faoliyatlariga tegishli 

bulgan jarayon bo’lib, hayotiy ehtiyojlarni qondirsa, ko’zlangan maqsadlarga 

erishishda ma’lum bir maqsadga yo’naltirilgan faoliyatni rejalashtirish, tashkil etish, 

nazorat kilish, tahlil qilish va baxolash, mazkur jarayon ishtirokchilariga ta’sir 

ko’rsatish orqali ularning faoliyatini muvofiqlashtirishni ifodalaydi. Shunday ekan, 

boshqaruvni, ya’ni boshqaruv faoliyatini tashkil etish zaruriyatini belgilovchi bosh 

mezon bu inson oldiga yoki tashkilot oldiga qo’yilgan maqsad bo’lib, unga erishish 

uchun vazifalar belgilash, tashkil etiladigan faoliyatni oldindan rejalashtirish, amalga 

oshirish yo’l-yo’riqlarini tanlash, vazifalarning mazmun va moxhyatiga ko’ra 

bajaruvchilar (mutaxassislar)ni tanlash va bajariladigan vazifalarni taqsimlash, 

belgilangan maqsadga erishish uchun tashkil etiladigan jarayon ishtirokchilari 

(xodimlar) faoliyatini muvofiqlashtirish zarur hisoblanadi. Mazkur faoliyat boshqaruv 

faoliyatini, uni amalga oshirish boshkaruv funksiyalarini, amalga oshirish izchilligi 

(ketma-ketligi) boshqaruv algoritmini, amalga oshirish boshqaruv metodlarini, 

xodimlarning faoliyatini tashkil etish va muvofiqlashtirish boshqaruv uslublarini, 

mazkur yo’nalishda qabul qilingan qarorlar boshqaruv qarorlarini ifodalaydi. Bu o’z 

navbatida birgalikda boshqaruvning asosiy tushunchalarini tashkil etadi.  

Boshqaruv faoliyati - maktab rahbarlarining boshqaruv faoliyatini ikkita 

sub’ektning, ya’ni rahbar bilan ta’lim tizimining o’zaro bog’liq faoliyati sifatida qarash 

mumkin. Ushbu holatda rahbarning boshqaruv ob’ekti boshqarish va o’zini-o’zi 

boshqarish kabi zaruriy xususiyatlarga ega bo’lgan ta’lim tizimi hisoblanadi. Turli xil 

ta’sirlar asosida, boshqarilayotgan ta’lim muassasasi ham o’z o’rnida boshqaruv 

natijalariga va boshqaruv sub’ektiga ta’sir ko’rsatadi. Rahbar faoliyati ob’ektining 

mohiyati - ta’lim muassasasi nafakat samarali mehnatni tashkil etuvchi o’zaro aloqalar 

faoliyatining mazmuni nazarda tutishi, balki aniq ob’ektiv va sub’ektiv sharoitlarni 

hisobga olgan holda ularni oldindan ko’ra bilishidadir. Kasbiy mahorat, ko’nikmalar 

asosida turli xil muammo va masalalarning ijobiy yechimlarini topish boshqaruv 

faoliyatining mazmunini belgilaydi. Maktabgacha ta'lim tashkiloti 

tarbiyalanuvchilarining shaxsiy rivojlanishi, ular ijtimoiy-shaxsiy qiziqishlarining 

faoliyatga yo‘nalganligi, mustaqil fikrlashlari, ijodkorliklari, faolliklari, 

dunyoqarashlarining turg‘unlashuvi va bilishga bo‘lgan ehtiyojlarini shakllanishi kabi 

holatlar bilan tushuntiriladi. Maktabgacha ta'lim tashkilotlarini rivojlanishida 

mashg‘ulotlarda innovatsion yondoshuv asosida muvafaqqiyatli sanalgan sifat, bilim, 

ko‘nikma va malakalarni rivojlantirish va o‘z-o‘zini takomillashtirishning asosiy 

mezonidir. Bolalar asosan mazkur jarayonda bilimlarni jamlash, saqlash, uzatish, 

ularning mantiqiy tuzilmasini yaratish va kelajakda o‘z faoliyatini tashkil etishda ularni 

samarali qo‘llash yo‘llarini bolalarni rivojlanishiga mashg‘ulotlarda innovatsion 

yondoshuv asosida bolalarni maktab ta'limiga tayyorlash texnologiyasi orqali o‘zida 

mujassam ettiradi. Maktabgacha yoshdagi bolalarni rivojlanishida tarbiyachilar 

tomonidan mashg‘ulotlarda innovatsion yondoshuv asosida maktab ta'limiga 

tayyorlash texnorlogiyasi ilmiy-nazariy asoslari ishlab chiqishdan iboratdir. 

Ma’lumki, barcha davlatlarda pedagoglar faoliyati uchun maksimal qulay 

sharoitlarning yaratilgani, pedagogning ijodiy erkinligi, katta hajmdagi hisobotlarning 

yo’qligi, davlat bog’chalari pedagoglari ijtimoiy statusining yuqoriligi, bolalar 

o’zlarini namoyon qilishlari uchun yaratilgan ijodiy muhit, shu jumladan xonalarning 

hatto kichik elementar detallarigacha qulay dizayni va jihozlangani, ular uchun boy 

adabiyotlar va rivojlantiruvchi o’yinlarning mavjudligi, erta bolalikdan jamiyatda 

o’zini tutish va shaxsiy gigiena ko’nikmalarini tarbiya qilish maktabgacha ta’lim tizimi 

muvaffaqiyatining asosini tashkil etadi. Fikrimiz mazmunidan kelib chiqib ba’zi 

bog’chalarning faoliyatiga nazar tashlaymiz. Xususan Koreya bog’chalarda asosan 

musiqa, rasm, hisoblash mashg’ulotlari integratsion shaklda tashkil etiladi. Koreys 

bog’chalarida bolalarda mustaqillik, tashabbuskorlik, ijodkorlik kabi ma’naviy-

axloqiy sifatlarni shakllantirishga asosan katta e’tibor berilishi, ta’limtarbiya jarayonini 

uzviylikda olib borilishi, O’zbekistonda maktabgacha ta’lim tizimida Koreya 

tajribasidan foydalanish imkoniyatlarini kengligini ko’rsatadi.  

XULOSA 

Xulosa o’rnida shuni ta’kidlash joizki, maktabgacha ta’lim tashkilotlarida 

bolalarni tarbiyalashdagi bunday ijobiy qarashlar bilan bir vaqtda, xorijiy davlatlarning 

maktabgacha ta’lim tizimlarini o’rganish, ularning ilg’or tajribasini tahlil etish va 

Respublikamiz sharoitiga moslashtirish bo’yicha aniq chora-tadbirlarni ishlab chiqish 

mamlakatimiz maktabgacha ta’lim tizimini takomillashtirib zamonaviylashtirishga 

imkon yaratadi. 

